
ЗАХИДАЛ 79

	 

	ЕВРОП ДОРНОД АЗИЙГ ЭЗЭЛЖ ЭХЭЛСЭН НЬ

	 

	1932 оны долоодугаар сарын 19

	 

	Би сүүлчийнхээ захидалд португалчууд Малайзад1 ирснийг хэлээд зогссон. Түүний өмнөхөн тэнгисийн зам нээсэн тухай, португалчууд, испаничуудын хэн нь түрүүлж Дорнодод хүрэх вэ гэж нэг ёсондоо уралдах мэт байсан тухай өгүүлснийг чи санаж байгаа байх. Португалчууд Дорно зүг, испаничууд Өрнө зүг хөдөлжээ. Тэгээд Португалчууд Африкийг тойрон Энэтхэгт очжээ. Харин Испаничууд эндүүрэн төөрсөн нь аз болж Америкт, тэгээд бүр Өмнөд Америкийг тойрон гарч малайн арлын орнуудад хүрчээ. Одоо ярианыхаа зарим учгийг холбож, Малайн орны түүхийг лавшруулан өгүүлье;

	Халуун ногоог (чинжүү зэрэг) экваторын ойролцоох халуун уур амьсгалтай орнуудад тарьж ургуулдгийг чи мэддэг ч байж болох юм. Европт түүнийг угаасаа тарьдаггүй. Өмнөд Энэтхэг, Цейлонд бага зэрэг тарина. Тийм халуун ногоог ихэвчлэн Молуккийн арлуудаас авдаг байлаа. Тэдгээр арлыг заримдаа шууд халуун Ногооны ч гэж нэрлэх нь бий. Европынхон дээр үеэс халуун ногоо их хэрэглэдэг тэгээд ч түүнийг ямагт тэндээс тээж аваачдаг байжээ. Ромын эзэнт гүрний үед чинжүү эрдэнэ мэт үнэт зүйлд тооцогдож байжээ. Хэдийгээр Өрнөдийнхөн халуун ногоог ихээхэн хэрэглэдэг боловч түүнийг өөрсдөө тээж авчрах гэж нэг их санадаггүй байжээ. Халуун ногоо худалдаалах ажлыг энэтхэгчүүд удтал мэдэлдээ байлгаж хожим нь түүний хяналт арабуудын гарт оржээ. Португалчууд, испаничууд чухамхүү халуун ногоонд шохоорхсоноос болж эсрэг чиглэлээр дэлхийг тойрон Малайзад уулзалдах хүртлээ тэгж их алс холын аян хийжээ. Испаничууд Дорнодод очих замдаа Америкт их олз олсон учир португалчууд түрүүлж малайзад хүрчээ.

	Васко да Гама Сайн Итгэлтийн хошууг тойрон Энэтхэгт хүрсний дараахан португалын олон хөлөг онгоц мөн тэр замаар аялж, цааш Дорнодыг чиглэн хөдөлжээ. Яг тэр үеэр Малаккийн шинэ эзэнт улс халуун ногоо, бусад бараа таваарын худалдааг хянах болжээ. Тиймээс португалчууд шууд л Малаккийн эзэнт улс, ер нь арабын худалдаачидтай мөргөлдөхөд хүрчээ. Тэдний дэд ван Албукерке 1511 онд Малаккийг эзлэн авч лалынхантай худалдаа хийхийг болиулжээ. Тийнхүү Европтой худалдаа хийх явдал португалчуудын хяналтад орж, нийслэл Лиссабон худалдааны том төв болон хувирч, халуун ногоо, дорно зүгийн бусад олон бараа турууг тэндээс Европ руу хуваарилан илгээдэг болжээ.

	Албукерке хэдийгээр арабчуудад хатуурхаж дайсагнах боловч Дорно зүгийн бусад худалдаа эрхэлсэн ард түмэнтэй найрсаг харилцаа тогтоохыг мэрийж байжээ. Тухайлбал. тэр уулзаж учирсан хятад хүн бүрд нөхөрсөг хандаж байжээ. Тиймээс ч португалчуудыг сайн улс гэсэн мэдээ чимээ хятадад ирж байжээ. Харин арабчуудыг дайсагнадаг нь тэд Дорнодтой хийх худалдаанд ноёрхонгуй байснаас болсон биз.

	Тэр үед халуун ногооны Арлуудыг эрж хайсаар байжээ. Хожим нь Номхон далайг гатлан дэлхий тойрсон Магеллан Молуккийн арлыг нээсэн аялалд оролцжээ. Португалчууд жар гаруй жил Европт халуун ногоо худалдаалах ажлыг дангаараа эзэгнэж байжээ. Дараа нь 1565 онд Испаничууд Филиппиний арлуудыг эзлэн авснаар дорно зүгийн усанд европын хоёр дахь гүрэн орж иржээ. Гэвч испаничууд угаас нэг их худалдаа эрхэлдэггүй болохоор тэнд ирлээ гээд португалын худалдаанд төдий л нөлөөлсөнгүй. Тэд Дорнодод цэрэг, шашны төлөөлөгчид л ирүүлжээ. Тэр үед халуун ногооны худалдаанд Португали онц эрхээ тогтоож, Перс, Египет ч гэсэн хэрэгтэй халуун ногоогоо португалчуудаар дамжуулан авдаг болжээ. Тэд халуун ногооны Арлынхантай шууд худалдаа хийхийг бусад хэнд ч зөвшөөрдөггүй байжээ. Португали ингэж баяжжээ. Гэвч тэд тэнд колони байгуулан суурьшихыг хичээсэнгүй. Португали бол жижигхэн орон гэдгийг чи мэднэ.

	Тийм учраас тийш нь олон хүн очуулж чадахгүй байжээ. Харин энэ жижигхэн орон зуун жил буюу арван зургаадугаар зууны турш Дорнодод эзэгнэн байж чадсан нь гайхалтай хэрэг шүү.

	Тэр үед испаничууд Филиппинийг эзэгнэн тэндээс аль болохоор их мөнгө сорж авахыг хичээжээ. Тэд зөвхөн алба гувчуур авахаас өөр бараг юу ч хийдэггүй байлаа. Тэд дорнодын усанд хоорондоо мөргөлдөхгүй гэж португалчуудтай хэлэлцэн тохиролцсон байлаа. Мексик ба Перугаас Дорнодод ирээд алт мөнгийг нь аваад явчих вий хэмээн эмээх учир Испанийн засгийн газар Филиппинийг Испанийн Америктай худалдаа хийхийг үл зөвшөөрчээ. Зөвхөн нэг л хөлөг онгоц жилд нэг удаа Филиппинд ирээд буцдаг байжээ. Тэр бол «Манилын галеон» гэдэг нэртэй онгоц байжээ. Испаничууд түүнийг жилд ганц удаа тэгж Филиппинд хүрэлцэн ирэхийг хэчнээн их тэсэж ядан хүлээдэг байсан бол. Тэрхүү «Манилын галеон» хоёр зуун дөчин жил тийнхүү Номхон далайг гатлан арлууд ба Америкийн хооронд өөдөө сөөргөө явжээ.

	Испани Португали хоёр ийнхүү амжилт олсон нь Европын бусад үндэстний атаархлыг хөдөлгөжээ. Тэр үед Испани Европ дахиныг хэрхэн ноёрхсон тухай бид дахин Ярилцах болно. Англи хараахан тэргүүлэх гүрэн болж чадаагүй байв. Нидерландад, өөрөөр хэлбэл Голланд ба Бельгийн хагас нутагт Испанийн эзэгнэлийн эсрэг бослого гарч байжээ. Англиуд голландуудыг талархан үзэж, Испанид атаархсанаас болж нууцаар голландад тусалж байлаа. Тэдний зарим хөлөг онгоц далайн дээрэмчид шиг аашлан Америкаас айсуй Испанийн хөлөг онгоцнуудыг замд нь эзлэн авч байжээ. Тэрхүү осолтой боловч олз омогтой тоглоомыг удирдагч нь Фрэнсис Дрейк гэгч хүн байжээ. Тэрээр тэгж дээрэмдэхийгээ: «испанийн хааны сахлыг хуйхлах» гэж нэрлэдэг байжээ.

	Ф. Дрейк 1577 онд испанийн онгоцны цувааг цөлмөхөөр таван хөлөг онгоцтой гарчээ. Түүний тэр аялал амжилттай болсон боловч дөрвөн онгоцоо живүүлжээ. Ганц «Голдн хайнд» («Алтан марал») гэгч хөлөг онгоц нь Номхон далай хүрч Дрейк тэндээсээ Сайн Итгэлтийн хошууг тойрон Англи тийшээ буцжээ. Тийнхүү тэр дэлхий тойрч, «Голдн хайнд» дэлхий тойрон аялсан хоёр дахь хөлөг онгоц боджээ. Нэг дэх нь Магелланы «Викториан» хөлөг онгоц байв. Тэгж аялахад гурван жил болж байжээ.

	Байдлыг хүндрүүлэлгүй тийнхүү удтал «испанийн хааны сахлыг хуйхлаад» байж болохгүй байв. Төдхөн Англи, Испанийн хооронд дайн үүсэхэд хүрчээ. Голландууд испаничуудын эсрэг нэгэнт тулалдаж байжээ. Хэдэн жил өнгөрсний дараа Испани, Португали хоёрыг нэг хаан захирах болсон учраас Португали бас дайнд татагдан оржээ. Англи азлаг бөгөөд шийдмэг байлдан дайныг амжилттай дуусгасанд Европ дахиныг гайхахад хүргэж байлаа. Британийг байлдан дагуулахаар явуулсан Испанийн «ялагдашгүй флот» сүйрснийг чи санаж байгаа биз. Одоо бид Дорно зүгт юу болсныг авч үзье.

	Англи, голландууд Алс Дорнод руу цөмөрч тэнд байсан испани, португалчууд руу бас довтолжээ. Испанийн хүч Филиппинд бүгд төвлөрсөн тул испаничууд довтолгоог төвөггүй хорин зогсоож чаджээ. Гэвч португалчууд ихээхэн хохирол үзжээ. Тэдний Дорнодын эзэнт улс Улаан далайгаас Молуккийн арлууд (халуун ногооны Арлууд) хүртэл зургаан мянган миль газрыг эзэгнэн байлаа. Тэд Адены ойролцоо, Персийн булан, Цейлон мөн энэтхэгийн эргийн олон газар, мэдээж хэрэг дорнодын арлууд хийгээд бас Малаккад хүртэл суурьшсан байлаа. Тэд яваа яваандаа Дорнодын эзэнт улсын байраа алдаж, хот, колониуд нь голландууд буюу англичуудын мэдэлд дараа дараалан орсоор байв. 1641 онд Малаккаа ч алджээ. Тэгээд Энэтхэг болон бусад зарим нутагт байсан цөөн тооны бэхэлсэн боомтууд л мэдэлд нь үлджээ. Өрнөд Энэтхэгийн Гоа тэдний дотроос гол боомт нь болж байв. Португалчууд түүнийг одоо ч эзэмшсээр буй. Гоа хэдхэн жилийн өмнө тунхагласан Португалийн бүгд найрамдах улсын бүрэлдэхүүнд орж байна. Их Акбар Гоаг португалчуудаас эгүүлэн авах гэж үзсэн удаа бий боловч эс чаджээ.

	Тийнхүү Португали улс Дорнодын түүхэнд мэдэгдэхүйц үүрэг гүйцэтгэж чадахгүй болжээ. Жижигхэн орон асар их хэмжээний нутаг орныг эзэлсэн байв. Энэ улс тэр их нутгийг шингээж чадаагүй бөгөөд шингээх гэж оролдсоор байгаад хүч тамираа баржээ. Испани улс Филиппинийг мэдэлдээ байлгасаар байсан боловч дорно дахины үйл хэрэгт тун бага үүрэг гүйцэтгэх болжээ. Одоо асар их олз омогтой дорнодын худалдаанд Голланд ба Англи ноёрхжээ. Энэ хоёр орон тэнд ноёрхлоо тогтоох гэж асар их хүч зарж, бас худалдааны компаниуд ч байгуулах болжээ. 1600 онд Английн хатан хаан Елизавет Дорнод˗Энэтхэгийн компанид эрх олгожээ. Хоёр жилийн дараа тэнд голландын Дорнод˗Энэтхэгийн компани ажиллах болсон байна. Тэр хоёр компани зөвхөн л худалдаа эрхэлнэ. Тэд хувийн компани боловч улсаас тэдэнд ихээхэн тусалжээ. Уг компаниуд Малайн орныхонтой халуун ногооны худалдааг л голлон сонирхдог байв. Тэр үед монголын эзэн хаадын эрхшээлд байсан Энэтхэг хүчирхэг Орон боловч байдал аюулгүй биш байв.

	Голландууд, англичууд хоорондоо ямагт муудалцаж сүүлдээ англичууд дорнодын арлуудаас явж, харин Энэтхэгийг илүүтэй шохоорхох болжээ. Тэр үед Моголын Их эзэнт гүрэн суларч эхэлсэн тул харийн түрэмгийлэгчид дотоод хэрэгт нь оролцох боломж нээгджээ. Тэдгээр балмад түрэмгийлэгчид хэрхэн Англи, Францаас гарж, задран унаж буй тэр эзэнт гүрнийг хэрхэн хямралдаан ба зэвсгийн хүчээр хэсэглэн эзлэхийг хичээснийг бид хожим ярилцах болно.

	ГАРЧИГ

	 

	79. Европ Дорнод Азийг эзэлж эхэлсэн нь

	80. Хятад орон энх амгалан цэцэглэн хөгжиж байсан үе

	81. Япон хаалгаа хаасан нь

	82. Европ дахины самуун үе

	83. Сэргэн мандалт

	84. Протестантуудын бослого, тариачны дайн

	85. Арван зургаа, арван долдугаар зууны үеийн европын хэмжээгүй эрхт ёс

	86. Эрх чөлөөний төлөө Нидерландчуудын тэмцэл

	87. Англи хаанаа цаазалсан нь

	88. Бабур

	89. Акбар

	90. Энэтхэгийн моголуудын эзэнт гүрэн унаж мөхсөн нь

	91. Сикхи ба маратхи нар

	92. Англичууд энэтхэг дэх өрсөлдөгчдөө дийлсэн нь

	93. Хятад дахь манжийн их эзэн хаан

	94. Хятадын эзэн хаанаас английн эзэн хаанд илгээсэн захидал

	95. Арван наймдугаар зууны европ дахь үзэл санааны тэмцэл

	96. Европ тив их өөрчлөлтийн өмнө

	97. Асар том машин бий болсон нь

	98. Англид аж үйлдвэрийн хувьсгал эхэлсэн нь

	99. Америк Англиас тусгаарласан нь

	100. Бастилийн уналт

	101. Францын хувьсгал

	102. Хувьсгал ба хувьсгалын эсэргүү явдал

	103. Засгийн газруудын замнал

	104. Наполеон

	105. Наполеоны тухай дахин өгүүлэх нь

	106. Дэлхий ертөнцийн байдал

	107. Дэлхийн нэгдүгээр дайны өмнөх зуун жил

	108. Арван есдүгээр зуун, үргэлжлэл

	109. Энэтхэгт гарсан дайн ба бослогууд

	110. Энэтхэгийн гар урчууд үгүйрэн хоосорсон нь

	111. Энэтхэгийн тосгон, тариачид, газрын эзэд

	112. Британи энэтхэгийг яаж захирч байсан бэ?

	113. Энэтхэг сэрж эхэлсэн нь

	114. Англи хятадад хүчээр хар тамхи нэвтрүүлсэн нь

	115. Хятад орон хүнд байдалд

	116. Япон урагш тэмүүлсэн нь

	117. Япон Орост цохилт өгсөн нь

	118. Хятад бүгд найрамдах засагт улс болсон нь

	119. Энэтхэг˗хятадын хойг ба дорнод энэтхэг

	120. Бас нэгэн шинэ жилийн өдөр

	121. Филиппин ба Америкийн Нэгдсэн Улс

	122. Гурван тивийн уулзвар газарт

	123. Өнгөрсөн түүхийг эргэж нэг саная

	124. Ираны эртний уламжлалын бат үндэс

	125. Перс дэх империализм ба үндэсний үзэл

	126. Ер нь хувьсгалын тухай, түүнээс европт болсон 1848 оны хувьсгалын тухай

	127. Итали нэгдсэн, эрх чөлөөт үндэстэн болсон нь

	128. Герман улс байгуулагдсан нь

	129. Зарим нэрт зохиолчид

	130. Дарвин ба шинжлэх ухааны ялалт

	131. Ардчиллын амжилт

	132. Социализмын үүсэл

	133. Карл Маркс ба ажилчны байгууллагын хөгжилт

	134. Марксизм

	135. Англи дахь Викторианы үе

	136. Англи дэлхийн мөнгө хүүлэгч болон хувирсан нь

	137. Америк дахь иргэний дайн

	138. Америкийн үл үзэгдэх эзэнт гүрэн

	139. Ирланди, Англи хоёрын долоон зуун жилийн дайн

	140. Ирландын гормуль ба шин фейн

	141. Англи египетийг булаан эзэлж, эзэмшил болгосоор буй нь

	142. Түрэг «европын эмгэгтэй хүн» болон хувирсан нь

	143. Орос орон хаант засгийн эрхшээлд

	144. Оросын 1905 оны ялагдсан хувьсгал

	145. Зууны төгсгөл

	146. Дэлхийн дайн эхэлсэн нь

	147. Энэтхэг орон дайны өмнөх үед

	148. 1914˗1918 оны дайн

	149. Дайны явц



	




	1989 оны хэвлэлийн Хэвлэн нийтлэлийн мэдээлэл

	Жавахарлал Неру

	ЕРТӨНЦИЙН ТҮҮХИЙГ СӨХӨН ҮЗВЭЛ

	 

	 

	Орчуулагч А. Бямбаноров

	Редактор Г. Ринченсамбуу

	 

	Зураач С. Баатар

	Уран сайхны редактор П. Төмөрпүрэв

	Техник редактор Д. Мөнхжаргал

	Хянагч О. Баярмаа, Ж. Сосорбурам, С. Бизъяа, Д. Наранчимэг

	 

	Өрөлтөд 1989 оны II сард 

	Хэвлэлтэд 1989 оны III сард

	 

	Цаасны хэмжээ 84X108/32. 

	Өндөр хэвлэлийн цаас. № 1.

	Үсэг: Утга зохиолын, 

	Хх 18,0 Хнх 30,24 Тх 29,53

	Хэвлэсэн тоо 15000 

	 

	ХГ №396/88. Зах №26

	 

	Үнэ 6 төг 30 мөн

	 

	Улсын Хэвлэлийн Газар.

	Улаанбаатар—11. Элдэв˗Очирын гудамж, 7.

	 

	Д. Сүхбаатарын нэрэмжит Хэвлэлийн комбинатад хэвлэв. 

	Улаанбаатар—4. Шмералийн гудамж, 2.

	 


[image: болор спеллArtboard 1]

	 

	
Notes

		[←1]
	 Малайз бол малайн ард түмэн оршин суудаг нийт нутаг дэвсгэр болно

